Ա Մ Փ Ո Փ Ա Թ Ե Ր Թ 
«Ջրօգտագործման թույլտվության տրամադրման, դրա ժամկետի երկարաձգման, վերաձևակերպման, վերանայման, կասեցման, ուժը կորցրած ճանաչելու, դադարեցման կարգերը և ջրօգտագործման թույլտվության օրինակելի ձևաթուղթը, հորատանցքի անձնագրերի, հորատանցքի նախագծային երկրաբանատեխնիկական կտրվածքի ձևերը հաստատելու և Հայաստանի Հանրապետության կառավարության 2003 թվականի մարտի 7-ի N 218-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ)    
	1.Արդարադատության նախարարություն
	24.05.2023թ.

	
	N 01/27.1/26007-2023

	Նախագծի՝
1.Հավելված 1-ի 4-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Նույն դիտողությունը վերաբերում է ամբողջ տեքստին:
	
1. Ընդունվել է 

	2. Հավելված 1-ի 6-րդ կետում «լրակազմ չլինելու» բառերն անհրաժեշտ է փոխարինել «թերի լինելու» բառերով՝ նկատի ունենալով Հայաստանի Հանրապետության ջրային օրենսգրքի պահանջները: Նույն դիտողությունը վերաբերում է ամբողջ տեքստին:
	2. Ընդունվել է

	3.Հավելված 1-ի 14-րդ կետում «ջրօգտագործողին» բառից հետո անհրաժեշտ է լրացնել «ծանուցումը ստանալուց հետո» բառերը: Նույն դիտողությունը վերաբերում է նաև 2-րդ հավելվածի 6-րդ կետին:
	3. Ընդունվել է


	4. Հավելված 2-ի 3-րդ կետում անհրաժեշտ է հստակեցնել, թե որ ցանկի մասին է խոսքը, քանի որ 2-րդ հավելվածի կարգին կից ցանկ չի ներկայացվել:
	4.  Չի ընդունվել
 Համաձայն Նախագծի հավելված 1-ի 3-րդ կետի՝ Ցանկը (Նախագծի հավելված 1-ի 3-րդ կետում նշվում է (այսուհետ՝ Ցանկ), դա ջրօգտագործման թույլտվություն ստանալու նպատակով Լիազոր մարմին ներկայացրած հայտին կից՝ ջրօգտագործման թույլտվություն ստանալու համար պահանջվող փաստաթղթերի ցանկն է, ինչը նույնական է ամբողջ տեքստում կիրառվող «Ցանկ» բառերին։

	5.Հավելված 4-ի 6-րդ կետի համաձայն՝ «Լիազոր մարմնի կողմից վերանայված ջրօգտագործման թույլտվությունը վավերացնելուց հետո պատշաճ ծանուցվում է ջրօգտագործողին 5 աշխատանքային օրվա ընթացքում վճարելու պետական տուրքը սահմանված կարգով ու չափով։»:
Այդ առումով հարկ է նշել, որ Հայաստանի Հանրապետության ջրային օրենսգրքի 33.1-րդ հոդվածով պետական տուրք չի նախատեսվում ջրօգտագործման թույլտվության վերանայման համար: Ուստի 4-րդ հավելվածի 6-րդ և 7-րդ կետերը վերանայման կարիք ունեն:
	5. Ընդունվել է

	6.Հավելված 6-ի 4-րդ կետում «հրամանը» բառից հետո անհրաժեշտ է լրացնել «ընդունվելուց հետո» բառերը:
	6. Ընդունվել է

	7. Հավելված 7-ի 5-րդ կետում «մասին» բառից հետո անհրաժեշտ է լրացնել «հրամանն ընդունելուց հետո» բառերը, իսկ 6-րդ կետում «հրամանը» բառն անհրաժեշտ է փոխարինել «հրամանն ընդունելուց հետո» բառերով:
	7. Ընդունվել է

	8.Հավելված 8-ի 1-ին կետում «հասցեն» բառն անհրաժեշտ է փոխարինել «գտնվելու վայրը կամ բնակության վայրը» բառերով՝ նկատի ունենալով ՀՀ քաղաքացիական օրենսգրքի պահանջները:
	8. Ընդունվել է

	9.Հավելված 9-ի հորատանցքի անձնագրի 3-րդ և 4-րդ բաժինների համապատասխանաբար 3-րդ և 2-րդ կետերում անհրաժեշտ է վերանայել «տրագիծը» բառը:
	9. Ընդունվել է

	10. Ձև 1-ի ցանկի 6-րդ կետում անհրաժեշտ է նշել ՀՀ կառավարության 2003 թվականի մարտի 13-ի 354-Ն որոշման կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջների: Նույն դիտողությունը վերաբերում է նաև ցանկի ամբողջ տեքստին:
	10. Ընդունվել է

	11. Ձև 3-ում «Կոդը» բառն անհրաժեշտ է փոխարինել «Ծածկագիրը» բառով՝ համաձայն 1-ին հավելվածի 24-րդ կետի պահանջների:
	11. Ընդունվել է

	12. Միաժամանակ, հայտնում ենք, որ նախագիծը խմբագրման կարիք ունի՝ նկատի ունենալով, որ նախագծի դրույթները շարադասության առումով ճիշտ չեն ձևակերպված, մասնավորապես, 1-ին հավելվածի 9-րդ, 14-րդ կետերը և այլն, իսկ հավելվածներով ըստ էության կարգավորումներ չեն սահմանվում, այլ մեջբերվում են օրենսգրքի դրույթները:
	12. Մասնակի է ընդունվել 
Նախագիծը նպատակ է հետապնդում Ջրային օրենսգրքով  ջրօգտագործման թույլտվության ստացման և տրամադրման դրույթները և գործընթացն առավել լիարժեք և ամբողջական ներկայացնելու,  ինչպես նաև օրենսգիքի համապատասխան դրույթները կարգում արտացոլելու։

	2.Ֆինանսների նախարարություն
	25.04.2023թ.  

	
	N 01/11-1/8066-2023

	Նախագծի Հավելված N 1–ով հաստատվող կարգի 4-րդ կետով նախատեսվում է, որ ջրօգտագործման թույլտվության հայտը և ջրօգտագործման թույլտվություն ստանալու համար պահանջվող փաստաթղթերի ցանկով պահանջվող փաստաթղթերի ամբողջական փաթեթը Լիազոր մարմնի քննարկմանն է ներկայացվում թղթային և/կամ էլեկտրոնային տարբերակով (էլեկտրոնային համակարգերի ներդրումից հետո՝ բացառապես էլեկտրոնային տարբերակով)։ Մինչդեռ Նախագծում բացակայում է էլեկտրոնային համակարգի ներդրման ֆինանսական գնահատականը և ֆինանսավորման աղբյուրները:
	Չի ընդունվել
Էլեկտրոնային համակարգի ներդրման ֆինանսական գնահատականը և ֆինանսավորման աղբյուրների ներկայացումը դուրս է Նախագծի կարգավորման շրջանակներից։

	3.Առողջապահության նախարարություն
	18.04.2023թ.

	
	N ԱԱ/04/8879-2023

	Առաջարկում եմ Նախագծով հաստատվող հավելվածներում «ՀՀ առողջապահության նախարարության» բառերը փոխարինել «բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպության» բառերով:
Միաժամանակ, առաջարկում եմ Նախագծով հաստատվող հավելվածներից հանել «և/կամ առողջապահական տեսչական մարմնի մարզային փորձագիտական կենտրոնների» բառերը, հաշվի առնելով, որ Առողջապահական և աշխատանքի տեսչական մարմնին եզրակացություններ տրամադրելու լիազորություններ վերապահված չեն, համաձայն՝ բնակչության սանիտարահամաճարակային անվտանգության ապահովման ոլորտի իրավական ակտերի:
	Ընդունվել է

	4.էկոնոմիկայի նախարարություն
	27.04.2023թ.

	
	N 01/7585-2023

	Հայտնում ենք, որ Ջրօգտագործման թույլտվության տրամադրման կարգը՝ համաձայն N 1 հավելվածի 12-րդ կետի՝ ջրային ռեսուրսների պահանջարկի գնահատման բաղադրիչների ցանկը 6-րդ՝ «այլ» ենթակետի մասով հարկ ենք համարում մանրամասնել՝ հետագա տարընթերցումներից և ոչ միանշանակ մեկնաբանումներից խուսափելու նպատակով։ 
	Չի ընդունվել 
«Ջրի ազգային քաղաքականության հիմնադրույթների մասին» օրենքի 12-րդ հոդվածի համաձայն՝ ջրային ռեսուրսների պահանջարկի գնահատումը ներառում է, սակայն չի սահմանափակում ջրօգտագործումները։

	5.Տարածքային կառավարման և ենթակառուցվածքների նախարարություն
	21.04.2023թ.

	
	N ԳՍ//11715-2023

	  Նախագծի վերաբերյալ տեղեկացնում ենք, որ ՀՀ ՏԿԵՆ ջրային կոմիտեն նախագիծը քննարկում է կոմիտեի համակարգման ոլորտի կազմակերպությունների հետ: Քննարկման արդյունքներն ամփոփելուց հետո, հնարավորինս սեղմ ժամկետում, նախագծի վերաբերյալ լրացուցիչ կտեղեկացվի:
	

	6.Տարածքային կառավարման և ենթակառուցվածքների նախարարություն
	24.05.2023թ.

	
	N  ԳՍ//14823

	Նախագիծը քննարկվել է ՀՀ տարածքային կառավարման և ենթակառուցվածքների նախարարության ջրային կոմիտեի համակարգման ոլորտի կազմակերպությունների հետ: Ջրօգտագործողների ընկերությունների կողմից հիմնականում առարկություններ չկան, իսկ «Ջրառ» ՓԲԸ-ի կողմից ներկայացված առաջարկությունները կցվում են:
Միաժամանակ տեղեկացնում ենք, որ  հիմք ընդունելով ՀՀ ջրային օրենսգրքի 12-րդ հոդվածի 5-րդ մասը, գտնում ենք, որ ՀՀ տարածքային կառավարման և ենթակառուցվածքների նախարարության ջրային կոմիտեն պետք է անմիջական մասնակցություն ունենա ջրօգտագործման թույլտվությունների տրամադրման գործընթացում։ Կան բազմաթիվ դեպքեր, երբ ՀՀ տարածքային կառավարման և ենթակառուցվածքների նախարարությունը և ջրային կոմիտեն ֆինանսական ռիսկեր են կրել՝ ջրօգտագործողների ջրօգտագործման թույլտվություններով սահմանված ջրաքանակները չստանալու  արդյունքում։ 
Ելնելով վերոգրյալից՝ առաջարկում ենք նախագծով ներկայացված Ջրօգտագործման թույլտվության տրամադրման կարգի՝ 
1)      8-րդ կետից հետո ավելացնել նոր կետ հետևյալ բովանդակությամբ՝ «Հրապարակային ծանուցման օրը Հայտը ուսումնասիրելու նպատակով ներկայացվում է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտե, որն էլ 10 աշխատանքային օրվա ընթացքում ներկայացնում է իր դիրքորոշումը։»։ 
2)       9-րդ կետի «բ» ենթակետի «այդ թվում» բառերից հետո ավելացնել «արդյոք» բառը,
3) 9-րդ կետի «զ» ենթակետից հետո ավելացնել նոր ենթակետ հետևյալ բովանդակությամբ՝ «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեից ստացված դիրքորոշումը.»:
Ջրօգտագործման թույլտվության ժամկետի երկարաձգման կարգի՝ 
1. 4-րդ կետում առաջարկում ենք ջրօգտագործման թույլտվության ժամկետի երկարաձգման դեպքում ևս հաշվի առնել պետական կառավարման համակարգի և տեղական ինքնակառավարման մարմինների և պետական կազմակերպությունների, մասնավորապես Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից իրենց իրավասությունների շրջանակում մշակված կամ ստացված տեղեկատվությունը՝ հաշվի առնելով ջրօգտագործման պայմանների և պահանջների խախտման կամ փոփոխման հավանականությունը:
Ջրօգտագործման թույլտվության վերանայման կարգի՝ 
1. 2-րդ կետում առաջարկում ենք ջրօգտագործման թույլտվության վերանայման դեպքում ևս հաշվի առնել պետական կառավարման համակարգի և տեղական ինքնակառավարման մարմինների և պետական կազմակերպությունների, մասնավորապես Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից իրենց իրավասությունների շրջանակում մշակված կամ ստացված տեղեկատվությունը՝ հաշվի առնելով ջրօգտագործման պայմանների և պահանջների խախտման կամ փոփոխման հավանականությունը:
Ջրօգտագործման թույլտվության ուժը կորցրած ճանաչելու կարգի՝ 
1. 2-րդ կետում առաջարկում ենք «կասեցման» բառը փոխարինել «ուժը կորցնելու» բառերով:
	Առդիր՝ էլեկտրոնային նյութ:
	






Չի ընդունվել
 Քանի որ Ջրային կոմիտեն հանդիսանում է ջրօգտագործող, ինչի կապակցությամբ անթույլատրելի է ջրօգտագործողի մասնակցությունը ջրօգտագործման թույլտվության գնահատման գործընթացին։
Միաժամանակ, համաձայն ջրային օրենսգրքի 30-րդ հոդվածի ջրօգտագործման թույլտվությունը տրամադրում է ջրային ռեսուրսների կառավարման և պահպանության մարմինը և նհրաժեշտության դեպքում ջրային ռեսուրսների կառավարման և պահպանության մարմինը համապատասխան տեղեկատվություն է ստանում պետական, տեղական ինքնակառավարման մարմիններից, այդ թվում՝ Ջրային կոմիտեից։ 


	ՏԿԵՆ ջրային կոմիտեի «Ջրառ» ՓԲԸ
Հանրապետության տարածքում առկա 83 ոռոգման նշանակության ջրամբարները նախագծվել, կառուցվել են ՍՍՀՄ-ի ջրամբարաշինության ոլորտի նախագծման, կառուցման ու ջրային ռեսուրսի տնօրինման ոլորտը կարգավորող համապատասխան ստանդարտներով, նորմերով և իրավանորմատիվային կարգավորումներին համապատասխան՝ անցել են համապատասխան փորձաքննությունները։
Յուրաքանչյուր ջրամբարի համար, նախագծման փուլում, կազմվել են համապատասխան հիդրոլոգիական ու ջրատնտեսական հաշվարկներ, որոշվել են ջրամբարի լրիվ և օգտակար ծավալները, տարեկան ջրատվության ծավալը։
Այդ տվյալների հիման վրա էլ այն ժամանակվա ջրային ռեսուրսները տնօրինող մարմինը ամեն մի ջրամբարին տվել է թույլտվություն հատուկ ջրօգտագրծման համար(Разрешение на специальное водопользование)։
Հանրապետությունում 90-ական թվականներից, բազմաթիվ օբյեկտիվ և սուբյեկտիվ պատճառներով, զգալի չափով նվազել են փաստացի ոռոգվող տարածքները, աճել են ոռոգման համակարգերի ջրի կորուստները։
Դրա հետ մեկտեղ, վերջին 5-10 տարիներին, նկատվել են նոր ոռոգելի տարածքների, նախկինում ոռոգելի հանդիսացող ու չոռոգվող հողերի ներգրավում ոռոգման ոլորտ, նոր ջրապահանջարկի առաջացման միտումներ։
Ոլորտում իրականացվող ու նախանշված զարգացման ծրագրերի (ոռոգման ցանցի նորոգում, վերականգնում, արդիականացում, ջրամբարաշինություն, ՀՀ տարածքից մակերևույթային ջրերի դուրս հանման ծավալների կրճատում, ջրի ազգային պաշարի պահպանում, ավելացում և այլն) հիմքում դրված մի շարք օրենսդրական ու իրավական կարգավորող ակտերով նախանշված նպատակներն ու խնդիրները ապահովելու համար, պետական ռազմավարական շահերից է բխում, ոռոգման նշամակության առկա ջրամբարներում առավել հնարավոր ջրի կուտակման մարտավարական խնդրի  լիարժեք ապահովումը։
Մասնավորապես ՀՀ ՋՕ-ի հոդված 5-ի 1-ին և 2-րդ  կետերով , ՀՀ ջրի ազգային ծրագրի մասին ՀՀ օրենքի հոդված 3-ով ամրագրված նպատակների ու հոդված 4-ի 1-ին կետով նշված խնդիրների լիարժեք իրականացման, ապահովման նպատակով, առաջարկում է Ջրօգտագործման թույլտվության տրամադրման նոր կարգը հաստատելու ՀՀ Կառավարության որոշման ներկայացված նախագծի փաթեթում (համապատասխան կարգում) նախատեսել հետևյալ նորմ(եր)ի սահմանումն ու ամրագրումը՝
«ոռոգման նշանակության ջրամբարների ՋԹ տրամադրման համար, որպես պահանջվող փաստաթղթեր հիմք ընդունել տվյալ ջրամբարի նախագծով հիդրոլոգիական, ջրատնտեսական հաշվարկներովհիմնավորված, ջրամբարի լրիվ ծավալով կուտակման և տարեկան ջրատվության սահմանված ջրի ծավալները»։
	
Չի ընդունվել
 Ջրառ ՓԲԸ-ի կողմից ներկայացված կարծիքին ապա դա հաշվի է առնվում ոռոգման նպատակներով ջթ-ների տրամադրման ժամանակ։ 


	7.Ազգային անվտանգության ծառայություն
	20.04.2023թ.

	
	N 11/612 

	Առաջարկություններ և առարկություններ չկան։
	Ընդունվել է

	8.Քաղաքաշինության կոմիտե
	02.05.2023թ.

	
	N 01/11.2/5071-2023

	Առաջարկություններ և առարկություններ չկան։
	Ընդունվել է

	9.Բնապահպանության և ընդերքի տեսչական մարմին

	25.04.2023թ.

	
	N 01//1886-2023

	Նախագծի վերաբերյալ առաջարկում է.
1. Հավելված 1-ի 12-րդ մասի 2-րդ կետում «գյուղատնտեսական» բառից հետո ավելացնել «(ոռոգում, ջրարբիացում, ձկնաբուծություն)» բառերը, իսկ 4-րդ կետը հանել։
Հիմնավորում՝ ձկնաբուծությունը ևս համարվում է գյուղատնտեսական գործունեություն։
	1.  Չի ընդունվել
Հավելված 1-ի 12-րդ մասի 2-րդ կետում  Հայտի գնահատման չափանիշները սահմանվել են  Ջրային օրենսգրքի 31-րդ և «Ջրի ազգային քաղաքականության հիմնադրույթների մասին» օրենքի 13-րդ հոդվածների համաձայն։


	2. Հավելված 7-ի Ձև 2-ի 3-րդ մասի 2-րդ պարբերության մեջ «ջրարբիացում» բառից հետո ավելացնել «ձկնաբուծություն» բառը, իսկ 4-րդ պարբերույթունը հանել։
	2. Չի ընդունվել  
Ջրային օրենսդրության համաձայն՝ ջրի նպատակային օգտագործման տեսանկյունից, ձկնաբուծությունը տարանջատված է գյուղատնտեսությունից։ 

	3. Հավելված 3-ի 12-րդ մասում «չի վերաձևակերպվում»  բառերով ավարտել նախադասությունը և «և գործող ջրօգտագործման թույլտվությունը ճանաչվում է ուժը կորցրած» բառերը հանել։ 
Հիմնավորում՝ փաստաթղթերը 15 աշխատանքային օրյա ժամկետում չներկայացնելը չի կարող հիմք հանդիսանալ գործող ջրօգտագործման թույլտվությունը ուժը կորցրած ճանաչելու համար։
	3. Չի ընդունվել
Կարգով հստակ սահմանված են ջրօգտագործման թույլտվության վերաձևակերպման դեպքերը և վերաձևակերպման անհրաժեշտություն առաջանալու, սակայն չվերաձևակերպվելու դեպքում տվյալ ջրօգտագործման թույլտվությունը փաստացի կդառնա անվավեր։


	4. Հավելված 4-ի 2-րդ մասում «երկամսյա ժամկետում» բառերը  հանել։
	4. Չի ընդունվել 
Ժամկետը սահմանված է Ջրային օրենսգրքի 33.1 հոդվածով։

	5. Հավելված 5-ի 3-րդ մասը ամբողջությամբ հանել։
Հիմնավորում՝  ջրօգտագործման թույլտվության իր օրինակը չներկայացնելու դեպքում չի կարող հիմք հանդիսանալ ջրօգտագործման թույլտվության կասեցմանը, քանի որ ջրօգտագործման թույլտվության 2-րդ օրինակը գտնվում է Լիազոր մարնում (Շրջակա միջավայրի նախարարություն)։
	5. Չի ընդունվել 
Պահանջը սահմանված է Ջրային օրենսգրքի 30.2 և 33.1  հոդվածներով։


	6․ Հավելված 7-ի բոլոր ցանկերում «Ջրօգտագործման թույլտվության համար պահանջվող փաստաթղթերի ցանկ»-ի «Ջրօգտագործում մակերևութային ջրային ռեսուրսներից» սյունյակից հանել «Մակերևութային ջրային ռեսուրսների պատկանելիության» բառակապակցությունը։
 Հիմնավորում՝ քանի որ մակերևութային ջրային ռեսուրսները հանդիսանում են պետական սեփականություն։
	6․ Ընդունվել է։
Հստակեցվել է։


	          7․ Հավելված 7-ի Ձև-1-ի «Էներգետիկ նպատակով ջրօգտագործման թույլտվության համար պահանջվող փաստաթղթերի ցանկ»-ի «Ջրօգտագործում ստորերկրյա ջրային ռեսուրսներից» սյունյակը հանել։
Հիմնավորում՝ Հայաստանի Հանրապետության տարածքում ստորերկրյա ջրային ռեսուրսներից էլեկտրաէներգիա արատադրող ՀԷԿ-եր չկան։
	7. Չի ընդունվել 

